
ARABAKD MENDIALDEKQO ibilbideen sarea

Ibilbide hau bide zaharretatik iragaiten da,
eta karraskal eta pagadi ederrez estalirik
dagoen Hornillo mendia inguratzen du.
Ibilbideari jarraituz, bidaztia eskalada-gune
baten oinean kokatutako Piérolako komentu
zaharrera ailegatuko da, Hornilloko
ekialdeko mazela igoko du eta Antofianara
jaitsiko da kontrako isurialdetik.

ibilbide motzen sarea

www.arabakomendialdea.eus

Arabako Mendialdeko Eskualdeko turismo bulegoa
Kuadrilla Aintzinako Vasco-Navarro Trenaren
Gasteiz - Lizarra errepidea, 7 ibilbide berdearen Interpretazio Zentroa
01110 Santa Cruz de Campezo 01128 Antofiana
(ARABA) (ARABA)
945405424 945410577

arabakomendialdea@arabakomendialdea.eus

DESKRIBAPENA

ANTONANA. Damian Usategi plaza. Elizarantz jaisten da eta ezkerrera biratzen da. Gero, Santa Kurutze Kanpezura seinalatzen
duen geziari jarraitu behar zaio El Recén kalean zehar. Ondoren, Sabando errekaren ibarra zeharkatu behar da. 250 metro aurrerago,
bidegurutze batera ailegatzen da(1). Bertan, eskuinera jo behar da, hormigoizko pista utziz. Handik 30 metrora, ezkerretara igotzen
den bide bat hartu behar da, harrizko bloke batzuk gainditzen dituena.

400 metro aurrerago, hainbat soro inguratu ondoren, bidegurutze bat dago@ . Ezkerrekoa itzulerarako utzi eta eskuineko bidea
hartzen da. Bide hori artadian barneratzen da eta soroak inguratzen ditu kontrako mazelatik, karraskalez estalitako haran malkartsu
batean gora. Hurrengo bidegurutzean @ 850 metro ibili ondoren, zuzen jarraitu behar da. Handik 450 metrora, eta soro handi bat
atzean utzi eta gero, ezkerrerako bide bat hartu behar da@, zabortegi bat horren gainaldetik gainditzen duena. Pistak jaitsiera hasi
baino lehen, ezkerrera jo behar da artadiaren gerizpean gora egiten duen bide batean zehar . Bide hori Antofiana eta Piérola
lotzen zituen antzinako bidea da, eta galtzada arrastorik badu oraindik ere. Harrizko irtengune bat gainditu ondoren, hegoalderantz
jotzen da arte eta erkametz artean iragaiten den bide atsegin batean zehar. Bertatik, Ega ibaiaren haranaren ikuspegi zabal bat
begiztatzen da.

1,7 kilometro aurrerago, bidaztia Piérolako monasterioaren hondarretara ailegatuko da(Antoﬁanatik 3,9 Km tara). Monasterioa
zelai berde artean kokaturik dago Hornillo mendiaren hormatzarren azpian. Inguru hori eskalada- gune zorrotza da. Ondoren,
ezkerrera jo behar da goranzko bide bat hartuz. Bidaztia harkaitzak inguratuz joango da zelai berde batera ailegatu arte. Bertan,
eskuinera jo behar da, eta bidea karraskal trinkoaren gerizpean gora egiten duen bidexka harritsu baina erakargarri bihurtuko da.
Bidexka horrek “Camino de los Frailes” (“Fraideen Bidea”) izena jasotzen du. Komentuan hasten den kilometro bateko aldapa luze
bat igo ondoren, mendixka batera ailegatzen da. Bertatik, Oteo herria begiztatzen da. Ondoren, 50 metro egin behar dira maldan
behera eta ezkerraldean hasten den goranzko bidexka mehar bat hartu behar da@. Bidexka horrek mendi-mazela igotzen du
mendebalderanzko aldapa iraunkor batean zehar. Ezpelak dituen artadi-erkameztia zabaltzen denean, berritzen ari den pinudi bat
aurkituko du bidaztiak.

Bidea muino batera ailegatzen da eta, segidan, eskuinera biratzen du. Aldapa txiki bat jaitsi ondoren, bideak berehala norabide
berean igotzen jarraitzen du. Gutxira, mendixka zabal batera heltzen da. Bertatik, Hornilloko antenak begiztatzen dira jadanik.
Segituan, alanbre-hesi bat dago, horretarako prestatutako lekutik zeharkatu beharrekoa. Gero, bidaztiak ezpel artean igotzen
jarraituko du. 250 metroko azken aldapa bat igo ondoren, Hornillo mendiaren gailurrera ailegatzen da. Bertan, mendi-gutunontzi
bat dago. (6,1 Km) Kodes, Kantabria, Iturrieta eta Lokiz mendilerroek eta Izkiko eta Gasteizko Mendiek inguratutako gailur txiki
horretatik begiztatzen den ikuspegia izugarria da.

Jaitsiera hasteko, antena baten txabola berdea gainditu behar da. Bideak ezkerretik datorren pista batekin bat egiten du. Ondoren,
eskuinerako bihurgune handi bat dago, bidea iparralderantz_begira geratzen delarik. Gailurretik 380 metrora, bidea utzi eta
ezkerrerantz zakarki jaisten den beste bide bat hartu behar da(8). 300 metro aurrerago, mendixka basotsu batera ailegatu ondoren,
ezkerrerako bihurgune handi bat dago. Jarraian, bideak behera egiten du ezpelak dituen pagadi eder batek estaltzen duen
Baskandela haranean zehar. Bidaztia azkar joango da altitudea galduz artadia hasten den bitartean. Puntu jakin batean, eskuinerako
bide bat atzean utzi behar da. 1,5 kilometroko aldapa luze bat jaitsi ondoren, azkenik lur laura ailegatzen da@ igoeran erabilitako
bidearen parean. Antofianara bueltatzeko, bide horretan zehar atzera egin behar da.

